
له‌ به‌ر ئه‌وه‌ی زۆرێک له‌ هاوڵاتیان ترسیان له‌وه‌ بوو حکومه‌تی 
نوێی ناوه‌ندی که‌ به‌ پێی ده‌ستوری ئه‌مریکا دامه‌زرا له‌ 

ڕاده‌به‌ده‌ر خاوه‌ن ده‌سه‌ڵات ده‌بێت، هه‌ر بۆیه‌ ده‌ستکاریکردن 
یان چاکسازیکردن له‌  ده‌ستوردا پێشنیاز کرا بۆ پاراستنی ‌ 

ئازادیه‌کانی ڕاده‌ربڕین، ڕاگه‌یاندن، ئاین و مافه ‌بنچینه‌ییه‌کانی 
تریش. ده‌ دانه‌ له‌‌و پێشنیازانه‌ په‌سند کران،  ئه‌مڕۆش به‌ 

به‌رنوسی مافه‌کان ناسراون.

چاکسازی به‌ندی یه‌ک 
)په‌سه‌ندکراوی١٥ی دێسامبری١٧٩١(

کۆنگرێس نابێت یاسا ده‌ربکات له‌سه‌ر پێکهێنانی ئاینێک بە پشتیوانی و 
لایەنگری حکومەت، یان قەدەغەکردن بۆ پەیڕەوی کردنی  ئازادیانه‌ی  

ئایینی؛ یان سنووردارکردنی ئازادی ڕاده‌ربڕین، یان چاپەمەنی؛ یان مافی 
خەڵک بۆ سازدانی  کۆڕ و کۆبوونەوەی ئاشتیانە و هه‌روه‌هاش داوای 

سکاڵاکردن لە حکومەت بۆ قەرەبووکردنەوەی زیانلێکه‌وتوان. 

چاکسازی به‌ندی دوو 
)په‌سه‌ندکراوی١٥ی دێسامبری١٧٩١(

هێزێکی سه‌ربازی باشی ڕێک و پێک،  بۆ ئاسایشی وڵاتێکی ئازاد پێویستە، 
مافی خەڵک بۆ ڕاگرتن و هەڵگرتنی چەک، نابێت پێشێل بکرێت.

چاکسازی به‌ندی سێ 
)په‌سه‌ندکراوی١٥ی دێسامبری١٧٩١(

هیچ سەربازێک، لە کاتی ئاشتی و نە لە کاتی شەڕدا نابێت بەبێ ڕەزامەندی 
خاوەن ماڵ بۆ ماوەیەکی کاتی لە هیچ ماڵێکدا جێگیربێت، مەگەر بە جۆرێک 

یاسا دیاری بکات. 

چاکسازی به‌ندی چوار 
)په‌سه‌ندکراوی١٥ی دێسامبری١٧٩١(

 مافی پاراستنی گیانی هاوڵاتیان، ماڵان، بەڵگه‌نامه‌کان و داراییەکانی خەڵک ،
 لە بەرامبەر گەڕان و گرتن و دەستبەسەرداگرتنی  ناپەسه‌ند، نابێت پێشێل 

بکرێت، و هیچ فرمانێکی دادوەری نابێت بدرێت، مەگەر بە پێی بوونی 
بەڵگەی ڕاست و  دروست ، بە پشتیوانی سوێند خواردن یان گه‌واهیدان و بە 

تایبەتیش باسی ئەو شوێنە بکرێت کە  دەبێت بپشکنرێت و هه‌روه‌هاش ئه‌و 
کەسانه‌ی ده‌بێت بگیرێن و ئەو شتانەش که‌ دەبێت دەستیان بە سەردا بگیرێن.

چاکسازی به‌ندی پێنج 
)په‌سه‌ندکراوی١٥ی دێسامبری١٧٩١(

هیچ هاوڵاتیه‌ک لە بەر ئەنجامدانی تاوانێک کە ڕەنگە سزای مەرگی 
له‌سه‌ربێت، یان هەر تاوانێکی تر که‌ شییانی  سزادانی له‌سه‌ربێت، نابێت 
بەبەرپرسیار بزانرێت، مەگەر دەستەیەکی سوێندخۆران له‌ دادگا بەشدار 

چاکسازیکردن له‌  10 به‌ندی ده‌ستوردا که‌  پاشان به‌ به‌رنوسی مافه‌کان ناسرا به‌ دوو له‌سه‌ر سێی ده‌نگه‌کانی یه‌که‌م کۆنگرێسی ئه‌مریکا پەسندکران و پاشان له‌ 
لایه‌ن سێ له‌سه‌ر‌ چواری به‌شی پێوێست له‌ قانووندانه‌رانی وڵات په‌سه‌ند کران. ئه‌رشیفه‌کانی نیشتمانی

به‌رنوسی مافه‌کان

بنچینەکانی ئازادیباڵیۆزخانەی ویلایەتە یەکگرتوەکانی ئەمریکا



بوبێت یان کەسەکەی تاوانبارکردبێت، بێجگە لەو دۆخانەی لە هێزەکانی سەر 
زەوی یان دەریایی، یان لە میلیشیادا دێنە گۆڕێ، کاتێک لە کاتی شەڕ لە 

خزمەتی ڕاستەقینەدا یان لە ئاستی مەترسێکی گشتیدابن؛ هەروەها هیچ کەسێک 
نابێت بۆ تاوانێک دووجار سزا یان بڕیاری مەرگی لە سەر بدرێت؛  نابێت 
لە هیچ دۆخێکی تاوانکاریدا زۆری بۆ بهێنرێت خۆی وەک گەواهده‌ر بێت، 
ناشبێت بەبێ پڕۆسه‌  یاساییه‌کان، لە ژیان، ئازادی، یان موڵک و دارایی و 

شیانی گواستنه‌وه‌ بێبەش بکرێت. نابێت هیچ موڵک و دارایی تاکەکەسی به‌بێ 
قەرەبوونەکردنەوە، بۆ به‌کارهێنانی گشتی به‌کاربهێنرێت. 

چاکسازی به‌ندی شه‌ش 
)په‌سه‌ندکراوی١٥ی دێسامبری١٧٩١(

له‌ هه‌موو دادگاییه‌کی تاوانکاریدا، که‌سی تاوانبارکراو ده‌بێت  مافی دادگاییه‌کی 
خێرا و به‌ئاشکرای هه‌بێت، له‌ لایه‌ن ده‌سته‌یه‌کی سوێندخۆرانی بێلایه‌نی 

ستانه‌که‌ یان ناوچه به‌رخوردار بێت له‌و شوێنه‌ی تاوانه‌که‌ی‌ تیادا ئه‌نجام دراوه‌، 
ئه‌و ناوچه‌یه‌ش ده‌بێت له‌ پێشدا یاسا دیاریکردبێت، و له‌ سروشت و هۆی 

تاوانبارکردنه‌که‌ ئاگادار بکرێته‌وه‌؛ ده‌بێت مافی ڕووبه‌رووبوونه‌وه‌ی له‌ گه‌ڵ 
ئه‌و گه‌واهده‌رانه‌دا هه‌بێت که‌ له‌ دژی خۆی گه‌واهی ده‌ده‌ن؛ مافی  ده‌ستوری 
دادوه‌ری بۆ وه‌ده‌ست هێنانی گه‌واهده‌ر له‌ به‌رژه‌وه‌ندی خۆی، ویارمه‌تیدانی 

پارێزه‌ر بۆ به‌رگریکردن له‌ خۆی پێ بدرێت. ‌

چاکسازی به‌ندی حه‌وت 
)په‌سه‌ندکراوی١٥ی دێسامبری١٧٩١(

له‌ داوا یاساییه‌ گشتیه‌کاندا، کاتێک به‌های  مه‌سه‌له‌ی مشت و مڕ له‌سه‌ر‌ له‌ 
بپارێزرێت وهه‌ر ڕاستیه‌ک که‌ ده‌سته‌ی سوێندخۆران  ده‌ستوری له‌ سه‌ر دابێت، بیست دۆلا تێده‌په‌ڕێت،  ده‌بێت مافی دادگایی له‌ لایه‌ن ده‌سته‌ی سوێندخۆرانه‌وه‌‌ 

نابێت له‌ هیچ دادگایه‌کی ویلایه‌ته‌ یه‌کگرتوه‌کاندا سه‌ر له‌نوێ پێداچوونه‌وه‌ی به‌ 
سه‌ردا بکرێت، مه‌گه‌ر ئه‌وه‌ی به‌ پێی بڕیاره‌کانی یاسایی نووسراو بێت. 

چاکسازی به‌ندی هه‌شت 
)په‌سه‌ندکراوی١٥ی دێسامبری١٧٩١(

نابێت داوای ده‌سته‌به‌رکردنی له‌ ڕاده‌به‌ده‌ری دارایی بکرێت، سزادان به‌ 
پاره‌ی زۆر بسه‌پێندرێت و هه‌روه‌هاش نابێت‌ سزادانی بێ به‌زه‌ییانه‌ و نائاسایی 

بسه‌پێندرێن. 

چاکسازی به‌ندی نۆ 
)په‌سه‌ندکراوی١٥ی دێسامبری١٧٩١(

ناو هێنانی هێندێک لە مافەکان لە دەستوری بنەڕەتی، نابێت وا لێک بدرێتەوە 
بە مانای نکوڵی کردن یان کەم کرنەوەی ئەو مافانە بن کە خەڵک وەدەستیان 

هێناون.

ڕاستکردنه‌وه‌ی به‌ندی ده‌ 
)په‌سه‌ندکراوی١٥ی دێسامبری١٧٩١(

ئەو دەسەڵاتانەی بە پێی دەستوری بنەڕەتی بە ویلایەتە یەکگرتوەکانی ئەمریکا 
نەدراون و یان بۆ ستانه‌کان قه‌ده‌غه‌ نەکراون، بۆ ستانه‌کانی تری پێوەندیدار، یان 

بۆخەڵک بە پارێزراوی دەمێننەوە.

نۆینه‌ر جێمز مه‌دیسن له‌ ڕێنوێنی و پێشخستنی چاکسازیه‌کاندا له‌ رێگای 
کۆنگرێسه‌وه‌ و پاشان  شێلگیر بوونی بۆ په‌سند کردنیان له‌ ستانه‌که‌ی 

خۆیدا)ڤیرجینیا( ڕۆڵێکی گرنگی بینی.

جێگری سه‌رۆک جۆن ئا‌ده‌مس سه‌رپه‌رشتی سیناتی ئه‌مریکای کرد کاتێک 
 که‌ ئه‌و به‌شه‌ی‌ کۆنگرێس چاکسازیه‌کانی ده‌ستووری په‌سند کرد.

وێنه‌کانی ئه‌ی پی

بنچینەکانی ئازادی

وه‌زاره‌تی ده‌ره‌وه‌ی ویلایه‌ته‌ یه‌کگرتوه‌کانی ئه‌مه‌ریکا
ئۆفیسی پڕۆگرامه‌کانی زانیاری نێونه‌ته‌وه‌یی


